OOOOOOOOOOOOOOOOOO

TEKS UCAPAN

YBHG. ENCIK ZAHARI BIN AZIZ

TIMBALAN KETUA PENGARAH
(PENDIDIKAN) MARA

MAJLIS PELANCARAN KPTMSB GOOGLE
WORKSPACE FOR EDUCATION PLUS

5 0GOS 2026 (RABU) / 21 SAFAR 1448H
9:00 PAGI - 2:00 PETANG
GOOGLE FOR EDUCATION, LEVEL 28,
AXIATA TOWER



Terima kasih saudari pengacara majlis.

[BACA SALUTASI]

Bismillahirrahmanirrahim. Assalamualaikum
Warahmatullahi Wabarakatuh, Salam Sejahtera
dan Salam Malaysia MADANI.

Alhamdulillah, marilah kita memanjatkan setinggi-
tinggi kesyukuran ke hadrat Allan SWT kerana
dengan limpah kurnia-Nya, kita dapat bersama-
sama pada pagi ini bagi menyaksikan satu lagi detik
penting dalam landskap pendidikan MARA
menerusi Majlis Pelancaran Google Workspace for
Education Plus untuk Kolej Poly-Tech MARA Sdn.
Bhd. (KPTMSB).



Terlebih dahulu, saya ingin merakamkan ucapan
tahniah kepada pihak KPTMSB atas kejayaan
menjalin kerjasama strategik bersama Google
Malaysia dalam memperkukuh agenda

transformasi digital pendidikan.

Penghargaan juga saya tujukan kepada Google
Malaysia kerana terus menjadi rakan strategik
kepada institusi pendidikan MARA dalam
membangunkan ekosistem pembelajaran yang

lebih moden, inklusif dan berimpak tinggi.

Kerjasama ini turut memperkukuh hubungan yang
telah terjalin antara Google Malaysia dan Universiti
Poly-Tech Malaysia (UPTM) melalui penubuhan
Centre of Excellence, yang menjadi pemangkin

kepada pembangunan bakat digital negara.



Hadirin sekalian,

Hari ini kita sedang menyaksikan perubahan yang
berlaku dengan begitu pantas. Kecerdasan Buatan
(Al), analitik data, pengkomputeran awan dan
automasi bukan lagi sekadar istilah teknologi,
sebaliknya telah mengubah cara kita bekerja,

belajar dan berinteraksi dalam kehidupan seharian.

Jika suatu ketika dahulu pendigitalan dianggap
sebagai satu pilihan, hari ini ia telah menjadi satu

keperluan.

Begitu juga dengan Al. Jika dahulu ia dilihat
sebagai teknologi masa hadapan, kini Al sudah
menjadi sebahagian daripada rutin kehidupan dan
semakin mempengaruhi cara kita membuat

keputusan serta menyelesaikan pelbagai urusan.



Persoalannya bukan lagi sama ada kita mahu
berubah ataupun tidak. Persoalannya ialah sejauh
mana pantas kita mampu menyesuaikan diri

dengan perubahan ini agar tidak ketinggalan.

Atas sebab itu, institusi pendidikan memikul
tanggungjawab yang amat besar untuk memastikan
graduan yang dilahirkan bukan sahaja cemerlang
dalam akademik, malah memiliki literasi digital yang
kukuh, memahami potensi Al, mampu berfikir
secara kritis, menyelesaikan masalah dan
bekerjasama dalam persekitaran yang semakin

global serta dinamik.

Inilah matlamat yang ingin kita capai melalui
pelaksanaan Google Workspace for Education

Plus.



Apa yang lebih penting, platform ini akan
mengubah cara kita mengajar, belajar dan

bekerjasama.

Pensyarah berpeluang memanfaatkan teknologi
untuk menyampaikan ilmu dengan lebih kreatif dan
berkesan, manakala pelajar pula dapat mengakses
pembelajaran secara lebih fleksibel, berkolaborasi
dengan lebih mudah serta memanfaatkan
keupayaan Al secara bertanggungjawab bagi

meningkatkan pengalaman pembelajaran mereka.

Hadirin yang saya hormati,

MARA sentiasa komited memastikan institusi
pendidikannya berada di hadapan dalam

mendepani revolusi teknologi.



Bagi MARA, penggunaan teknologi bukanlah
bertujuan menggantikan manusia, tetapi
memperkasakan keupayaan manusia supaya
menjadi lebin kreatif, lebih produktif dan lebin

berdaya saing.

Kita mahu pensyarah mempunyai lebih banyak
ruang untuk membimbing dan membangunkan

potensi pelajar.

Kita juga mahu pelajar menikmati pengalaman
pembelajaran yang lebih fleksibel dan interakitif,
sementara urusan pentadbiran institusi dapat
dilaksanakan dengan lebih cekap, pantas dan
sistematik. Akhirnya, seluruh ekosistem pendidikan
akan bergerak seiring dengan tuntutan dunia yang

semakin mencabar.



Saya percaya kerjasama antara MARA, KPTMSB
dan Google Malaysia merupakan contoh terbaik
bagaimana sektor pendidikan dan industri dapat
berganding bahu dalam membina masa depan

pendidikan negara.

Hadirin sekalian,

Kita juga perlu melihat Al daripada sudut yang lebih
positif. Al bukanlah satu ancaman, sebaliknya
merupakan alat yang mampu memperkasakan
Kreativiti, mempercepat inovasi dan meningkatkan

produktiviti.

Namun begitu, sehebat mana sekalipun teknologi
yang kita miliki, ia tetap memerlukan manusia yang
berintegriti untuk menggunakannya dengan penuh

tanggungjawab.



Justeru, saya berharap pelaksanaan Google
Workspace for Education Plus bukan sahaja
meningkatkan penggunaan teknologi dalam
kalangan warga KPTMSB, malah menyuburkan
budaya inovasi, pembelajaran sepanjang hayat
serta amalan digital yang Dberetika dan

bertanggungjawab.

Tuan-tuan dan puan-puan,

Saya yakin pelancaran pada hari ini hanyalah
permulaan kepada kerjasama yang lebih besar

pada masa hadapan.

Saya berharap lebih banyak inisiatif dapat
dilaksanakan bersama Google Malaysia, termasuk
pembangunan bakat digital, pensijilan profesional,
latihan berkaitan Al, penyelidikan bersama serta
program pembangunan kompetensi yang mampu

meningkatkan kebolehpasaran graduan.

Semua usaha ini selari dengan hasrat MARA untuk
melahirkan modal insan yang bukan sahaja
memenuhi keperluan industri pada hari ini, malah
bersedia menghadapi pekerjaan dan cabaran yang

mungkin masih belum wujud pada masa ini.

Sebelum saya mengakhiri ucapan, saya ingin
merakamkan setinggi-tinggi penghargaan kepada
semua pihak yang telah menjayakan kerjasama

strategik ini.

Saya percaya, apabila teknologi dimanfaatkan
dengan ilmu, dipandu oleh nilai dan disokong oleh
kerjasama strategik yang kukuh, kita bukan sahaja
mampu melahirkan graduan yang bersedia
menghadapi masa depan, malah mampu
membentuk generasi yang akan mencorakkan

masa depan negara.

Semoga hubungan erat antara MARA, KPTMSB,
UPTM dan Google Malaysia akan terus
berkembang demi memperkukuh kecemerlangan

pendidikan negara.

Dengan lafaz Bismillahirrahmanirrahim, saya
dengan  sukacitanya  merasmikan  Google
Workspace for Education Plus KPTMSB.

Sekian, wabillahi taufik walhidayah,
wassalamualaikum warahmatullahi wabarakatuh.

Terima kasih.

